
MAMLAKATIMIZDA 
MEVA-SABZAVOTCHILIK 
KORXONALARINI 
RIVOJLANTIRISHNING O‘ZIGA 
XOS XUSUSIYATLARI
Xudoyberganova Dilnoza Anvarjon qizi
Fargʻona politexnika instituti
mustaqil izlanuvchisi

Annotatsiya: Ushbu tadqiqot ishida mamlakatimizdagi meva-sabzavotchilik korxonalari faoliyatini yanada rivojlantirish 
zarur sharoitlarni tashkil etish zarurati yoritilgan. Mamlakatimizda barcha toifadagi xo‘jaliklarda yetishtiriladigan meva-
sabzavot mahsulotlari ishlab chiqarishini jadallashtirish, ushbu jarayonda zaruriy qonun va qonunosti hujjatlarini ijobiy 
jihatlari alohida e’tiborga olingan. Meva-sabzavotchilik korxonalarini tashkil etishni rag‘batlantirish bо‘yicha xorijiy mam-
lakatlarda tajribalari o‘rganilgan. Meva-sabzavotchilik korxonalarining asosiy vazifalari yoritilgan.

Kalit sо’zlar: qishloq xo‘jaligi, meva-sabzavotchilik, boshqaruv, iqtisodiy rivojlanish, boshqaruv jarayoni, samaradorlik.
Abstract: In this research work, the need to organize the necessary conditions for the further development of the activities 
of fruit and vegetable enterprises in our country is highlighted.  Special attention was paid to the development of fruit and 
vegetable products grown in all categories of farms in our country, positive aspects of the necessary laws and regulations 
in this process. His experiments in foreign countries to promote the establishment of fruit and vegetable enterprises have 
been studied. The main tasks of fruit and vegetable enterprises are covered.

Key words: agriculture, fruit-growing, management, economic development, management process, efficiency.
Аннотация: В данной исследовательской работе освещена необходимость создания необходимых условий для 
дальнейшего развития деятельности плодоовощеводческих предприятий нашей страны.  Ускорение производства 
плодоовощной продукции, выращиваемой в нашей стране во всех категориях хозяйств, в этом процессе особое 
внимание было уделено положительным аспектам необходимого законодательства и подзаконных актов. Изучен 
опыт зарубежных стран по стимулированию создания плодоовощеводческих предприятий. Освещены основные 
задачи плодоовощеводческих предприятий. 

Ключевые слова: сельское хозяйство, плодоовощеводство, менеджмент, экономическое развитие, процесс 
управления, эффективность.

K I R I S H
Bugungi kunda jahonda tobora keskin tus olayotgan global iqlim o‘zgarishi, shuningdek, dunyo aholisi 

sonining o‘sish tendensiyasi saqlanib qolayotganligi, resurslar cheklanganligi va turli siyosiy, ekologik inqirozlar 
sharoitida mamlakat oziq-ovqat xavfsizligini ta’minlash, insonlarni ushbu mahsulotlar bilan miqdor hamda sifat 
jihatdan, xususan, ekologik toza organik mahsulotlarga bo‘lgan ehtiyojlarini qondirish masalasining yana kes-
kinlashishiga olib kelmoqda.

Ushbu jarayonda mamlakatimizda qishloq xо‘jaligi sohasini isloh qilish, meva-sabzavotchililik korxonalarini 
rivojlantirish, mahsulot yetishtirish hajmini hamda eksport salohiyatini oshirish, oziq-ovqat xavfsizligini ta’min-
lash borasida izchil islohotlar olib borilmoqda. 

Xususan, O‘zbekiston Respublikasi Prezidentining 15.12.2021-yildagi “Meva-sabzavotchilik sohasini 
davlat tomonidan qo‘llab-quvvatlash, tarmoqda klaster va kooperasiya tizimini yanada rivojlantirish chora-tad-
birlari to‘g‘risida”gi  PQ-52-sonli qarori bilan mavjud imkoniyatlaridan samarali foydalanishni yо‘lga qо‘yish va 
davlat tomonidan qo‘llab-quvvatlash masalalari belgilangan1. 

Meva-sabzavotchilik mamlakatimiz qishloq xo‘jaligi sektorining muhim tarkibiy qismi hisoblanadi. Meva-
sabzavotchilik sektorida mamlakatimiz YAIMining qariyb 7 foizi, qishloq xo‘jaligi mahsulotlarining 27 foizi ishlab 

1	 O‘zbekiston Respublikasi Prezidentining “Meva-sabzavotchilik sohasini davlat tomonidan qo‘llab-quvvatlash, tarmoqda klaster va 
kooperatsiya tizimini yanada rivojlantirish chora tadbirlari to‘g‘risida”gi 15.12.2021-yildagi PQ-52-son qarori.

Schiqariladi. Bir necha o‘n yillar oldin meva-sabzavot bozori yuqori mavsumiylikka ega edi. Biroq jahon bozorla

rining globallashuvi sharoitida hamda qishloq xo‘jaligi mahsulotlarini yetishtirish va saqlash yangi texnologiyala-
rining rivojlanishi natijasida ushbu mahsulotlar iste’molchilarga yil davomida taklif etila boshladi. Shuningdek, 
sog‘lom turmush tarziga talab ortib borayotgani dunyoning barcha mintaqalarida sarxil sabzavot va mevalar 
iste’molining ortishiga ta’sir etuvchi omillardan biridir.

M A V Z U G A  O I D  A D A B I Y O T L A R  T A H L I L I
Olimlarimiz tomonidan qishloq xo‘jaligi, xususan, meva-sabzavotchilik tarmog‘ini barqaror rivojlan

tirish istiqbollarini baholashning ilmiy-nazariy asoslari xorijlik olimlar D.Byerlee, Adeel R.A., O.A.Buryanona,  
M.M.Butakova, I.F.Xiskov2 kabi xorijlik olimlar tomonidan tadqiqotlar olib borilgan. Shuningdek, meva va rezavor 
subkompleks korxonalari barqarorligini ta’minlashda ishlab chiqarish, kooperatsiya va integratsiyaning ushbu 
sohasidagi davlat tomonidan tartibga solish masallariga ham o‘rganilgan[1]. 

M.Mannopova tadqiqotlarida esa qishloq xo‘jaligi sohasida meva-sabzavotchilik klasterlarining ahamiyati, 
meva-sabzavot klasterlarini boshqarish mexanizmlarini takomillashtirish masalalari yoritilgan. Shuningdek, 
qishloq xo‘jaligi mahsulotlarini yetishtirish va ularni qayta ishlashga qaratilgan islohotlarni chuqurlashtirishda 
agrar siyosatini olib borilishining ahamiyati ko‘rsatib o‘tilgan. Meva-sabzavotchilik klasterlarini boshqarishdagi 
tashkiliy-iqtisodiy mexanizmlarini takomillashtirish masalalari ko‘rsatilgan[4].

T A D Q I Q O T  M E T O D O L O G I YA S I
Tadqiqotda meva-sabzavotchilik klasterlarini boshqarish jarayonini namalga oshirishda iqtisodiy tahlil va 

qiyosiy taqqoslash, statistik guruhlash, monografik kuzatish, mantiqiy fikrlash, konstruktiv hisoblash usullaridan 
foydalanilgan.

T A H L I L  V A  N A T I J A L A R
Mamlakatimizda meva-sabzavotchilik korxonalarini tashkil etish hamda  mahsulot yetishtirishda zamonaviy 

innovatsion texnologiyalarni jalb qilish orqali agrotexnik tadbirlarni yangilash, hosildorlikni bir necha barobar 
oshirish, mahsulot yetishtiruvchilar tomonidan qo‘shilgan qiymat zanjirini yaratish va yakunda olinadigan tayyor 
mahsulotlarni eksportga yo‘naltirish, kam xarajat qilib, ko‘p daromad olish, mahsulot yetishtiruvchilarning moli-
yaviy holatini yaxshilash, mahsulot yetishtiruvchilar moddiy-texnik bazasini zamonaviy qishloq xo‘jaligi texnika-
lari va uskunalari bilan boyitish, infratuzilma obyektlarini yangilashdan iborat. 

Bugungi kunga kelib mamlakatimizda yildan-yilga qishloq xo‘jaligi, jumladan, meva-sabzavot mahsu-
lotlariga bo‘lgan talab ortib bormoqda. Quyidagi jadvalda 2014-yildan boshlab barcha toifadagi xo‘jaliklarda 
yetishtiriladigan meva-sabzavot mahsulotlari tahlili keltirilgan. 

1-jadval. O‘zbekiston Respublikasida barcha toifadagi xo‘jaliklarda yetishtiriladigan meva-sabzavot mahsulotlari 
tahlili (ming tonna)3.

Yillar Sabzavotlar Mevalar va rezavorlar Yong‘oq mevalilar Subtropik mevalar Rezavor mevalar Sitrus mevalar

2014 8753,9 2306,5 74,1 132,5 8,7 3,5

2015 9390,0 2467,9 87,3 141,3 10,0 4,8

2016 10184,0 2612,9 99,4 160,2 11,2 5,8

2017 10219,9 2614,9 111,0 142,6 11,0 3,5

2018 9760,3 2706,2 85,7 163,3 8,2 11,9

2019 10215,1 2752,7 90,6 190,4 11,0 9,5

2020 10020,2 2812,6 111,6 198,2 13,4 10,0

2021 10850,2 2852,6 108,6 197,8 14,1 9,9

2022 11162,9 2999,3 109,1 186,7 12,5 10,6

2023 11553,7 3121,7 104,3 173,1 13,7 11,2

2	 Byerlee D., de Janvry A., Sadoulet E. Agriculture for Development: Toward a New Paradigm/Annual Review of Resource Economics. 
2009. Vol. 1(1). PP.15-20.; A.Adeel. Organizational democracy and employee outcomes: The mediating role of organizational justice. 
Business Strategy & Development 2019.

3	 O‘zbekiston Respublikasi Prezidenti Huzuridagi statistika agentligi ma’lumotlari asosida muallif tomonida tuzilgan. https://stat.uz/uz/
rasmiy-statistika/agriculture-2. 

1-jadval tahlil natijalaridan ko‘rish mumkinki, mamlakatimizda meva-sabzavotchilik sektori yildan yilga 
o‘sib bormoqda. 2014-yilga nisbatan 2023-yilda sabzavotlar 131,98 %ga, mevalar va rezavorlar 135,34%ga, 
yong‘oq mevalilar 140,75%ga, subtropik mevalar 130,64 %ga, rezavor mevalar 157,47%ga, Sitrus mevalarini 
etishtirish esa 320%ga o‘sganligini ko‘rishimiz mumkin. 

Ayni paytda O‘zbekiston meva-sabzavotga bo‘lgan o‘rtacha yillik ehtiyojining qariyb 96 foizini o‘z ishlab 
chiqarishi hisobidan ta’minlamoqda. Hozirda mamlakat o‘rik yetishtirish bo‘yicha dunyoda 2-o‘rin, sabzi yetish
tirish bo‘yicha 3-o‘rin, gilos yetishtirish bo‘yicha 4-o‘rin, bodring yetishtirish bo‘yicha 7-o‘rin, olcha va anjir yetish
tirish bo‘yicha esa 8-o‘rinda turadi. Mamlakatga import qilinadigan meva va sabzavotlarning asosiy turlari kar-
toshka, banan, sitrus mevalari, olma, dukkakli ekinlar, xurmo va boshqalar hisoblanadi.

2-jadval. Mamlakatimizda 2020 va 2022-yillarda yetishtirilgan hamda eksport qilingan meva-sabzavot mahsulot-
larining o‘zgarishi4

Mahsulot nomi

2020-yil 2022-yil

Yetishtirilgan 
mahsulot
(tonna)

Eksportga 
yo‘naltirilgan qismi

(tonna)

Yetishtirilgan 
mahsulot
(tonna)

Eksportga 
yo‘naltirilgan qismi

(tonna)

Meva va ziravorlar 2813.0 402.4 3042.4 360.0

Sabzavotlar 5515.3 768.3 10252.1 883.7

Uzum 1890.1 181.4 2728.5 318.9

2-jadval tahlillariga ko‘ra, ishlab chiqarilgan mahsulotlar va eksport hajmini taqqoslaganda, ishlab chiqa-
rilgan jami mahsulotlarning faqatgina 12-13 foizi eksport qilinishi yetishtirilgan mahsulotlarning sifat ko‘rsat-
kichlari bo‘yicha tadqiqotlar olib borish zarurligini ko‘rsatadi. Xususan, respublikamizda 2020-yilda jami  
2813 ming tonna meva rezavorlar yetishtirilgan bo‘lsada, shundan 402,3 ming tonnasi, ya’ni 14,3%, sabza-
votlar 13,9%, uzum 9,5% eksport qilingan. 2022-yilda esa yuqoridagi ko‘rsatkichlar mos ravishda 11,8%, 8,6%,

Bugungi kunda mamalakatimizda meva-sabzavotchilik korxonalari faoliyatini rivojlantirishda klaster tizi
midan ham samarali foydalanish o‘zining ijobiy samarasini bermoqda. Ushbu sektorda faoliyat yuritayotgan 
meva-sabzavotchilik klasterlarining jami soni 145 tani tashkil etadi. Ular uchun biriktirilgan yer maydonlari 
179,2 mingga yaqin. 2022-yilga klasterlar tomonidan qiymati 478 mlrd. so‘mlik 71 ta loyiha amalga oshirilishi 
rejalashtirilgan bo‘lib, 500 ga yaqin ish o‘rinlari yaratiladi5.

Meva-sabzavot mahsulotlari yetishtirish hajmini ko‘paytirishni asosan quyidagi ikki yo‘nalishda amalga 
oshirish mumkin:

- meva-sabzavot mahsulotlari yetishtiriladigan maydonlarni kengaytirish hisobiga;
- mavjud ekin maydonlari, bog‘ va tokzorlarda hosildorlikni oshirish, intensiv rivojlantirish hisobiga.
Birinchi holda, respublika hududlari tabiiy-iqlim sharoitlari va boshqa xususiyatlaridan kelib chiqib meva-

sabzavot, uzum yetishtiriladigan maydonlarni kengaytirish taklif etiladi. Mamlakatimizda bugungi kunda aholi 
jon boshiga 0,012 gektar bog‘ va tokzorlar to‘g‘ri kelmoqda. Kelajakda aholi sonining ortib borishini hisobga 
olib, bog‘dorchilik va uzumchilik uchun yaroqli yerlarda bog‘-tokzorlar maydonlarini kengaytirish imkoniyatla
ridan kelib chiqqan holda yangi bog‘lar va tokzorlar tashkil etish lozim.

Ikkinchi holda esa, mavjud va yangi tashkil etilayotgan meva-sabzavot va uzum yetishtiriladigan may-
donlarining har bir gektari hisobidan olinadigan mahsulot hajmini ko‘paytirish nazarda tutiladi. Bunda intensiv 
bog‘larni tashkil etish, yerlarning meliorativ holatini yaxshilash, serhosil ekin va ko‘chat navlarini tanlash taklif 
etiladi. Tabiiy-iqlim sharoitlarini hisobga olib hududlarni meva-sabzavotchilik va uzumchilikka ixtisoslashtirish 
ham hosildorlikni oshirish imkonini beradi. 

Meva yetishtirish samaradorligini oshirishda mamlakatimizda tashkil etilayotgan intensiv bog‘larning 
istiqbollari juda katta. Bu turdagi bog‘larda past bo‘yli, shoxlari uzun meva daraxtlari issiqxonalardagi bodring 
kabi ustunlarga ip bilan tortilgan holda bir tekisda o‘stiriladi. 

X U L O S A  V A  T A K L I F L A R
Olib borilgan tadqiqotlar natijasida meva-sabzavot korxonalari uchun istiqbolni belgilash ishlarida iqti-

sodiyot tarmoqlari o‘rtasidagi o‘zaro transformatsiya sharoitida qishloq xo‘jaligini rivojlantirishning strategik 
yo‘nalishlarini aniqlash, ularni o‘zgaruvchan bozor raqobatlari sharoitiga mos amalga oshirish, mahsulotlar 

4	 O‘zbekiston Respublikasi Prezidenti Huzuridagi statistika agentligi ma’lumotlari asosida muallif tomonida tuzilgan.
5	 https://www.agro.uz/ O‘zbekiston Respublikasi Qishloq xo‘jaligi vazirligi.

qilishda Markovning zanjir modelini qo‘llash istiqbol parametrlarini to‘g‘ri baholashga asos yaratadi. Shu
ningdek, sabzavot mahsulotlari misolida ularni iste’mol bozorlariga chiqarishda ishtirok etuvchi xo‘jalik subyekt
larining bozorda shakllangan narx va qo‘shilgan qiymat zanjiridagi ulushlari monografik o‘rganildi. Unga ko‘ra, 
sabzavotlar chiqariladigan bozorlarda ulgurji savdo vositachilari qancha ko‘p bo‘lsa tovar (mahsulot) narxlari 
ham shunga mos ravishda o‘sib boradi. 

Ushbu jarayonda aholining o‘sishini hisobga olib, oziq-ovqat ta’minotini yaxshilash va iqtisodiyotning 
boshqa tarmoqlarini zarur hajmdagi xom ashyo resurslari bilan to‘yintirish, respublikamiz oziq-ovqat xavfsiz
ligini ta’minlash kabi ustuvor vazifalarni tobora cheklanib borayotgan sug‘oriladigan yerlar, suv resurslari va 
boshqa omillardan resurs tejamkor foydalanish imkoniyatlarini baholash, jahon oziq-ovqat bozoridagi talab va 
taklif nisbatini tahlil qilish orqali mahalliy qishloq xo‘jalik mahsulotlari ishlab chiqarish xarajatlarini kamaytirish 
va narxlarining barqarorligini ta’minlash masalalariga e’tibor qaratish lozim, deb hisoblanadi.

